
оролцоогүй хувь  нийлүүлэгч бүр өөрийн эзэмшиж буй хувьцааг 
компани эргүүлэн авахыг шаардах эрхтэй. 

a. Нийтлэх, нэгдэх, хуваах болон  хязгаарлагдмал 
хариуцлагатай компани болгож өөрчлөх; 

b. Хэлцэл хийхийн өмнө сүүлийн балансын активын нийт 
дүнгийн 25 хувиас дээш зах зээлийн үнэтэй эд хөрөнгө, 
эд хөрөнгийн эрхийг худалдах, худалдаж авах, захиран 
зарцуулах болон барьцаалахтай холбогдсон хэлцэл 
хийсэн, компанийн урьд гаргасан энгийн хувьцааны 25 
хувиас дээш хэмжээний энгийн хувьцаа, энгийн 
хувьцаа худалдаж авах эрхийн бичиг болон энгийн 
хувьцаанд хөрвөх үнэт цаас гаргасан зэргээр их 
хэмжээний хэлцэл хийсэн; 

c. Нэг хувь нийлүүлэгч түүнтэй нэгдмэл сонирхолтой 
этгээдийн хамт компанийн энгийн хувьцааны 75-аас 
дээш хувийг эзэмшиж байгаа тохиолдолд бусад 
хувьцаа эзэмшигчид компанид хувьцаагаа эргүүлэн 
авахыг шаардах эрхтэй. 

d. Энгийн хувьцааны 5-аас дээш хувийг эзэмшиж байгаа 
хувь нийлүүлэгч нь ээлжит хурал хуралдахаас ажлын 
45 хоног ба түүнээс дээш хоногийн өмнө хурлаар 
хэлэлцэх асуудлын талаар нэмэлт санал гаргах, 
компанийн ТУЗ, эсхүл гүйцэтгэх удирдлагын гишүүнд 
нэр дэвшүүлэх эрхтэй. 

e. Хувь нийлүүлэгч нь “Компанийн тухай” хуулийн 66.4-
т заасан мэдээлэлтэй танилцах эрхтэй. 

 
3. Үнэт цаасыг анхдагч зах зээлд арилжаалах арга хэлбэр, график: 
 
 

a. Хөх ган ХК-ийн энгийн хувьцааг хөрөнгийн биржээр дамжуулан анхдагч зах 
зээл дээр арилжаалахдаа МХБ болон ҮЦТТТХТ ХХК-тай хийсэн гэрээний дагуу 
үнэт цаасыг биет бус хэлбэрээр хадгалах бөгөөд  нийлүүлэлтийг ҮЦТТТХТ 
ХХК-д “Хөх ган” ХК-ийн данс нээлгэн уг данснаас андеррайтер “БиДиСЕК” 
ХК нь нийлүүлэлтийг 2 хувааж хийнэ. 
 

b. Үнэт цаас гаргагч “Хөх ган” компани, андеррайтер БиДиСЕК ХК-ийн хооронд 
байгуулсан хөрөнгө оруулалтын /firm commitment/ гэрээнд заасны дагуу анхдагч 
зах зээлд гаргаж байгаа 20 000 000 ширхэг хувьцааг тэргүүн ээлжинд 
“БиДиСЕК” ХК нь МХБ-ийн багцын арилжаагаар 100 төгрөгийн нэрлэсэн 
үнээр нийлүүлэлтийг хийж худалдан авах үүрэгтэй.. 
 

c. Хөх ган ХК-ийн үлдэх энгийн хувьцааг хөрөнгийн биржээр дамжуулан анхдагч 
зах зээл дээр арилжаалахдаа 1 дансанд дээд тал нь 20 сая төгрөгийн хувьцаа 
худалдан авахаар хязгаарлалтыг хийж, анхдагч зах зээлийн арилжааны цаг 
болох 30 минутад захиалгыг төвлөрүүлэн 10 000 000 ширхэг хувьцааг үнийн 
ахлах дараалалаас 100 төгрөгийн үнэ хүртэл  нийлүүлэлтийг хийнэ. Анхдагч 
зах зээл дээр бүрэн худалдагдахгүй бол арилжааны программд шивж үлдээнэ.  

 
d. Үнэт цаасны арилжааны мэдээг: Харилцагч нар өөрийн харьяа брокер, 

дилерийн компаниуд болон хөрөнгө оруулалтын зөвлөх, Андеррайтер, Брокер, 
Дилерийн БиДиСЕК ХК-ийн www.bdsec.mn болон МХБ-ийн www.mse.mn 
сайтуудаас арилжааны мэдээллийг авч болно.  

 
 

4. Урьд үнэт цаас гаргаж байсан эсэх, үнэт цаасны нэр төрөл, гаргасан огноо, нийт 
хэмжээ, төлөгдөх буюу төлөгдсөн хэмжээ, өрийн бичиг гаргасан бол үндсэн болон 
хүүгийн төлбөрийг хугацаанд нь барагдуулж байсан тухай үнэт цаасны төлбөр 
тооцооны байгууллагын тодорхойлолт:  

http://www.bdsec.mn/
http://www.mse.mn/

